
Navorsingsbrief

Serummelatonienkonsentrasies in koronére
hartvatsiektepasiénte met hipercholesterolemie

Ontvang 15 Januarie 2001, aanvaar 26 Januarie 2001

ABSTRACT

Serum melatonin concentrationsin coronary heart disease patients with hypercholesterolaemia

This investigation was undertaken to determine the serum melatonin concentrations in coronary heart disease patients (CHD) with
hypercholesterolaemia. Hypercholesterolaemia is a contributing factor to atherogenesis in CHD. Melatonin suppresses cholesterol
synthesis. The preliminary results indicate that melatonin level s seem to be suppressed in CHD patients with hyperchol esterolaemia.

INLEIDING

Melatonien is 'n pineaalklierhormoon wat tydens die lig-donker-
siklus gesekreteer word.' Tot onlangs is melatonien nog as die
wonderhormoon beskou wat ’n invloed het op die immuun-
sisteem, slaap, stresverligting, kankerprogressie en die kardio-
vaskulére stelsel.® Daar is gevind dat pasiénte met koronére
hartvatsiekte verhoogde nagtelike sekresie van noradrenalien
het. Aangesien melatonien simpatiese senuwee-aktiwiteit
onderdruk, is die melatonienvlakke in hierdie pasiénte bepaal.
Daar is gevind dat die melatonienvlakke in hierdie pasiénte
verlaag is.” Melatonien moduleer ook die funksionele status van
die spanningsafhanklike kanale in die hart.*'* Op metaboliese
vlak inhibeer melatonien cholesterolsintese in menslike
leukosiete." Cholesterol, lae digtheidslipoproteien (LDL) en
hoédigtheidslipoproteien (HDL) is bekende risikofaktore in
aterogenese en koronére hartvatsiektes.'*'® Die doel van die
studie is om die serummelatonienvlakke in koronére hartvat-
siektepasiénte met hipercholesterolemie te bepaal.

EKSPERIMENTEEL

Eksperimentele ontwerp

In hierdie loodsstudie is manlike pasiénte wat die Kardiolo-
giekliniek van die Universitashospitaal in Bloemfontein besoek,
gebruik. Die nodige toestemming is van die pasiénte verkry en
’n addisionele bloedmonster is geneem. Die insluitingskriteria
was as volg:

Manlike individue tussen die ouderdom van 35 - 60 jaar wat
nie rook nie, met ’n stabiele koronére hartvatsickte. Hierdie
pasiénte se hipercholesterolemie is bevestig deur 'n lipogram.
Die bloedmonsters is geneem en hanteer soos voorgeskryf deur
die melatonienekstraksiemetode.

Analitiese tegniek en geanaliseerde komponente
Een-en-veertig pasiénte wat aan genoemde kriteria voldoen het
se bloedmonsters is geanaliseer. Die melatonienvlakke is bepaal
deur gebruik te maak van die Melatonien ['* RIA-ekstraksie-
metode. Die reagense is deur DDV Diagnostika voorsien en die
ekstraksiemetode is stiptelik volgens hulle voorskrifte uitgevoer.
Die melatonienekstraksie is in duplikaat uitgevoer sodat
melatonienvlakke akkuraat gereflekteer kon word.

Die pasiénte se cholesterolvlakke word as standaard-
prosedure deur die Kardiologiekliniek aangevra.

RESULTATE

Opsommende statistiek van cholesterolvlakke (op behandeling)
en melatonienvlakke word in tabel 1 aangedui. Die 95%-
vertrouensinterval vir die gemiddelde melatonienwaarde strek
van 10,8 tot 15,4; dit oorvleuel dus effens met die onderste grens
van die normale reikwydte.

Ses-en-twintig (63%) van die pasiénte het melatonienwaardes
onder die normale reikwydte vertoon, en drie (7%) bokant die
normale reikwydte.

BESPREKING

Die resultate van die loodsstudie dui daarop dat die pasiénte se
melatonienvlakke verlaag is ten opsigte van die verwagte
normale waarde. Dit wil dus voorkom asof daar miskien 'n
verband bestaan tussen serummelatonienvlakke en serumcholes-
terolvlakke in koronére hartvatsiektepasiénte. Hierdie resultate
van een-en-veertig koronére hartvatsiektepasiénte bevestig die
bevindinge van Brugger et al.” wat in vyftien pasiénte gevind
het dat verhoogde nagtelike sekresies van noradrenalien
voorgekom het met gepaardgaande verlaagde melatonienvlakke.

Tabel 1 Cholesterol- en melatonienvlakke van pasiénte met koronére hartvatsiektes en hipercholesterolemie (n = 41)

VERWAGTE CHOLESTEROL MELATONIEN
NORMAALWAARDE 2.10 - 5.28 mmol/l 15 -25 pg/ml
Gemiddeld (n =41) 7.38 13.1
Standaardafwyking 2.88 7.5
Reikwydte 421-17.45 1.0 -34.0

Die feit dat melatonien moonlik 'n rol speel in die sintesepad
van cholesterol, word ondersteun deur die resultate van Muller-
Wieland et al." wat gevind het dat melatonien moontlik die
sintesepad tussen lanosterol en cholesterol inhibeer in geiso-
leerde menslike leukosiete. Tydens inkubasie van leukosiete vir
20 uvur in ’n lipiedvrye medium, is 'n verhoogde cholesterol-
sintese vanaf asetaat gevind. Daar is ook ’n verhoogde akku-
mulasie en degradering van I'** gemerkte LDL. Toevoeging van
melatonien in verhoogde konsentrasies tot die inkubasiemedium
het cholesterolsintese geinhibeer.'* Melatonien is ook 'n potente
opruimer van die hoogs toksiese hidroksiel- en ander
suurstofradikale. Hierdie anti-oksidantaktiwiteite van mela-
tonien word slegs uitgeoefen tydens waardes hoér as die
nagtelike piekwaardes van melatonien.'® Verlaagde melatonien-
vlakke gaan ook met verhoogde simpatiese aktiwiteit gepaard.’

GEVOLGTREKKING

Uit voorgenoemde resultate en navorsing wat reeds op
melatonien gedoen is, blyk dit dat verlaagde melatonienvlakke
in koronére hartvatsiektepasiénte moontlik verhoogde
cholesterolsintese tot gevolg kan hé, wat die prognose van die
toestand versleg. Die ondersoek word voortgesit op konyne met
verhoogde cholesterolvlakke.

* Quteur aan wie korrespondensie gerig kan word.

